
 

 

 

14. dec. 2016 

 

Inatsisartuni suleriaasianni § 37 naapertorlugu Naalakkersuisunut imaattumik apeqquteqarpugut. 

 

Naalakkersuisunut apeqqutit: 
 
1. Aalisakkanik tulaassuisarneq anguniarlugu naalakkersuisut qanoq tunumut 

    pilersaaruteqarpat? 

2. Tulaassuinissamut pilersaaruteqanngippata suna aporfiua? 

3-A) Kuummiuni tunitsiviup talittarfia tulaffigineqarsinnaava kikkunnit?
 

3-B)  Tulaassuiffissaq ikkappallaarpat kikkut iluarsiniarlugu pilersaarusiussappat?  

3-C) Tamanna pisimassappat qaqugu naatsorsuutigineqarsinnaassava     

         naammassineqarsinnaanissaanik? 

4. Aalisakkat suut tunumi avataasiortunik aalisartuninnganiit periarfissaava 

tulaanneqarnissaannik   (tulaassuisoqalissappat)? 

5. Aalisakkat qassi tonsit  tunumut naatsorsuutigineqarsinnaagaluarpat  

    tulaanneqarsinnaagaluartut? 

6. Aalisariutit sorliit nunamut tulaassuisinnaanissaannik pisussaaffeqassappat? 

 (Inatsisartuni ilaasortaq, Mala Høy Kuko,  Atassut) 
 

Tunngavilersuut:  

Aalisariutini anginerni nunatta kitaani tulaassuinissaq pillugu ukioq 2007 naalakkersuisut 

tulaassuisalernissaq aalisakkanik pisat 25%-ni aalajangersaanikkut atuuttuulersitsiniikuupput. 

Kiisalu ukioq 2014 Maniitsumut tulaassuinissaq Naalakkersuisut aamma annertungaatsiartunik 

tulaassuisoqartalernissaanik aalajangersaanikuupput. 

Naalakkersusuisut taamatut periarfissiinerat nunami suliffissaqartitsiniarnermut pitsaasumik 

kinguneqartuartumik aningaasatigullu annertuumik ilaqutariinnut amerlasuunut iluaqutaasimaqaaq. 

Ukiuni kingullerni sikorsuit tunumi ukiumi uninngasarnikuusut uninngassaarnikuupput 

ajornartorsiutaajunnaarnikuullutillu. Aasaaneranilu sikoqannginnerata nalaani aalisariutit tunup 

imartaani aalisartuartartut nunami suliffissanik iluaqutaalluarsinnaagaluartut 

qullersaqarfimminngaaniit pilersaarusiortuartannginneq peqqutaalluni taamatut suli tunumi 

suliffissaaleqineq periarfissaaleqineq annertutigivoq.  

Taamaammat Atassut-mit piffissanngorsorivarput Naalakkersuisoqarfimminngaaniit tunup avataani 

aalisariutit aalisartuartut tulaassuisalernissaannik periarfissamik ujartuilernissaq. 

 

Kissaatigaara apeqqutikka suleriaaserput malillugu ullut qulit iluanni akineqarumaartut. 


